
Il FUNDIT I “MOHIKANEVE”
Dhe té pathénat e tij]

HARMANT, MASHKULLOR. Njé

djalé me ide e géllime té qarta, me

njé boté artistike intuitive té lindur.

Késhtu do ta cilésoja pa ngurruar

aktorin e mirénjohur Nik Xhelilaj,
emrii té cilit dita-dités po kap majat e kinematograf-
is€ botérore, si asaj turke, ku prej vitesh aktron né
seriale t€ njohura, ashtu edhe né Berlin e mé gjeré.
Themika ideté té qarta, sepse, q€ né takimin toné té
paré, ideja pér té rikthyer filmat e vietér né njé koper-
tin€ ndryshe, me disa prej roleve mé té spikatura té
kinematografisé shqiptare, si: “Vitet e pritjes”, “Nje-
riu i miré”, “Komisari i drités”, “Gjeneral Gramafoni”
¢ “Flutura né kabinén time”, erdhi nga veté Niku. Njé
ide € u pérqafua edhe nga uné e qé kérkoi kohén
e saj té zhvillohej. Né njéfaré ményre, kjo kopertiné
éshté né shenjé respekti pér té gjithé ata aktoré qé i
dhané jeté e i béné té€ pavdekshém kéta filma. Niku
dha mé té mirén né set, edhe pse rruga nga Stam-
bolli né Tirané dhe impenjimet e dités e kishin lod-
hur. Megjithaté, fakti g€ po i rikthehej Akademisé sé
Arteve e disa sekuencave t€ filmave, e béri t€ hynte

menjéheré né rol.

FOTOGRAFIA. PIRRO BEATI Né njé intervisté ekskluzive pér “Living”, ai zbu

KOSTUMOGRAFIA: ORIANA KAMBERI lon shumé nga vetja, jo vetém si aktor, por edhe si
MAKE UP ARTIST: ANILA MANI o o B i
REDAKTORE: XHOIA DUMI njé djalé sharmant dhe i pélqyer, duke rréfyer pér-

ditshmériné e panjohur, sfidat e karrierés, si dhe pér

vajzén e éndrrave. AT AT T A i

‘) PRANVERE 2023 LIVING.AL ' - ' i HT L AR | e et
e I ¥ ELRE) [ AL R LB 1i




LIVING
PERSONAZH

Nik, ti i pérket atij brezi qé arriti té kapte té dyja
periudhat: até té filmit klasik dhe modern. Cfaré mund
té na thuash pér kété ndarje? Sa ka ndikuar né karrierén
ténde?

Sigurisht q¢ ndihem me fat, sepse e nisa me kémbé¢ té
mbaré. Pata fatin t€ punoja me kolosét e kinematografisé
klasike shqiptare; me regjisorin e mirénjohur Pirro Mil-
kani né filmin “Trishtimi i zonjés Shnajder”. Ishte koha kur
xhirohej ende me shirit dhe Pirro mé thoshte: “Je i fundit i
Mohikanéve, se kéto jané vitet e fundit qé po xhirojmé me
shirit”. Ai film ishte dhe mbetet i
ngrohté né kujtesén time, sepse
edhe gjaté xhirimeve na ¢oi pas né
kohé, né vitet '60. Njé detaj tjetér
ishte qé xhirimet u béné né Pragé,
jashté Shqipérie. Pérvecse me fat,
ndihem edhe pak melankolik pér
kinemané klasike.

Si e sheh filmin komercial, qé
kohét e fundit po zhvillohet
kudo, vecanérisht edhe né
Shqipéri, nisur nga filmi i fundit
“Policé pér koké”?

Mendoj se meriton té zhvillohet
intensivisht dhe éshté né kohén
mé té miré pér tu eksploruar.
Pér shkak té natyrés sé tij, ky lloj
filmi éshté mé i prekshém nga
publiku. Kurse nga ana e kénd-
véshtrimit té€ aktrimit, “Polic€ pér
kokeé” ishte njé sfidé mé vete, njé
stérvitje e miré. Eshté njé zhanér
qé duhet lévruar mé shumé né
Shqipéri.

Kur té jepet oferté pér njé film, nisesh nga oferta
financiare, nga roli apo nga skenari?

Kohét e fundit nga té tria. Kam gené mé idealist para
disa vitesh, por pas pandemisé ritmi i jetés ka ndryshuar.
Mundohem t'i vé né ekuilibér té tria.

Rol antagonisti apo rol pozitiv?

Kohét e fundit roli i antagonistit po mé shijon mé shumé,
sepse t€ jep mé shumé liri. Duke pasur mundési t€ punoj
dhe jashté, ajo qé éshté disavantazh ndonjéheré mé éshté
kthyer né avantazh. Theksi, prej gjuhéve té ndryshme qé

flas, mé jep role negative dhe kjo ka béré t€ kem shumé
pérvoja té mira.

A i mban marrédhéniet me aktorét apo regjisorét
kétu, si Pirro dhe Eno Milkani, té cilét mund té themi
se zbuluan talentin ténd né filmin “Trishtimi i zonjés

Shnajder”?

Sa heré qé vij né Shqipéri, edhe kur nuk e takoj personal-
isht profesor Pirron, e marr né telefon dhe i uroj shéndet.
Ai mé kénaq zemrén me zé€rin e tij t€ ngrohté. E kam dhe
si ogur t€ mir€, mé sjell mbarési
sa heré e dégjoj apo takoj. Gjith-
moné kam qgené i pérkédheluri
nga artistwt e plejadés sé arté si
té ndjerét Gjergj Xhuvani, Xhe-
vdet Ferri dhe Artan Minarolli e
Ndricim Xhepés dhe Dritan Hugqi.
Nuk harroj takimet e zgjatuara
qé bénim né oborrin e shtépisé
s¢ Xhevdet Ferrit dhe mésimet e

vyera (€ mora prej tyre.

Sa e véshtiré ka qené pér ty té
ngrije kurbén e karrierés? Té
bé&heshe pjesé e produksioneve
té huaja nuk &shté pak. Cilaka
qené sakrifica mé e madhe?

Ka gené njé moment pas filmit
“Shqiptari”, kur kuptova se duhej
té lévizja, ta hidhja veté hapin e
paré. Ka nisur me njé aplikim pér
njé film, g€ duhej t€ zhvillohej né
Londér. Pér probleme gé dihen,
viza m’u refuzua, regjisori u de-
tyrua té vinte né Tirané. Audi-
cionin e zhvilluam kétu. Kisha rolin e njé personazhi krye-
sor, njé djali kosovar g€ shkonte pér t€ jetuar né Londér. Né
ato momente nuk doja as shpérblim financiar, doja vetém
njé vizé€ pune. Sot duket e cuditshme, por kjo ishte njé nga
sakrificat e para. Filmit i kisha marré maksimumin dhe
pak a shumé e kisha katapultuar veten drejt njé rruge té
re. Drejt s€ panjohurés! Vera e vitit 2010 ka gené koha kur
i thashé vetes “Duhet té iki”. Kur e déshiron shumé dicka,
universi punon né njé ményré qé ta plot€son. Kur puna
béhet me dashuri, nuk quhet mé sakrificé. Sakrifica éshté
béré pjesé e jetés sime dhe njé nga sakrificat mé t€ médha
éshté familja, largésia prej tyre.

Sheshxhirimin e
kam té shenjté
né raport me
dashuriné gé
ndiej pér kété
profesion. Eshté si
ta krahasosh me njé
vend mistik.

Magjia gé té jep seti
éshté dicka gé nuk e
blen dot me para.

Pse e kishe projektuar veten jashté shtetit? Cfaré
té pélgente aq shumé, sa té intrigonte té jetoje dhe
punoje mes sfidash té médha?

Uné i pérkas brezit g€ nuk kemi pasur vetém €ndrra,
por edhe kusht qé duhej té largoheshim. Né até kohé
ishte trend té jetoje jashté. Ndoshta edhe pse uné
karrierén si aktor e nisa né Pragé, me filmin autobi-
ografik “Trishtimi i zonjés Shnajder”, ku interpretoja
njé student shqiptar té viteve ‘60 (profesor Pirro Mil-
kanin, edhe pse personazhi
quhet Leké). Atéheré isha
20 vjeg, me emocionet e setit
e ndonjéheré edhe me ner-
vozizmin q¢€ nuk shprehesha
miré né gjuhén ceke, ama
kisha njé kénaqési t€ vazh-
dueshme. Ishte pikérisht ky
film q€ mé béri ta imagjino-
ja e ta trajektoja veten diku
jasht¢ né sheshxhirime,
duke folur njé gjuhé té huaj.
E kujtoj si tani. E kam pa-
sur kété lloj imagjinate pér
veten gjaté xhirimeve dhe
jeta deshi qé vértet njé pjesé
té mir€ té punés ta bé&j jashté.

Produksionet e shumta
jashté té kané béré té
pérforcosh edhe gjuhét

e huaja, duke nisur nga
cekishtja, gjermanishtja,
turqishtja, anglishtja. Sa e
véshtiré éshté qé jo vetém té
futesh né lékurén e personazhit, por edhe té mésosh
gjuhén e tyre, té kesh theksin e duhur?

Jeta mé ka mésuar se ajo qé quhet véshtirési, njé
dité kthehet né avantazh. E gjitha ka lidhje me se sa
i pérgendruar je pér ta ndértuar até qé do; e réndé-
sishme éshté t€ mos heqésh doré dhe té marrésh
kénaqési. Ka dicka shumé té bukur jeta e njé ak-
tori: duke gené se éshté krijim, nuk ka asnjéheré
fund. Uné e kam kthyer pjesén e theksit ose gjuhés
né dicka q¢ mé stimulon. Né fillim ka qené shumé
e véshtir€. Jam futur né€ sete edhe pa kuptuar asgjé.

M pas fillon té pérforcosh disa vecori té tjera té ak-
trimit, duke i dhéné me shumé pérgendrim portretit,
emocionit etj.

Cili éshté ai rol né kinematografiné shqiptare té
filmave para “90-s, té cilin do té kishe dashur ta luaje
apo dhe tarisillje?
Toma i Ndricim Xhepés. Eshté njé nga filmat ku heroi
pérvecse éshté pozitiv, éshté edhe rebel. Kur ishim té
vegjél... né até kohé njé nga
éndrrat e brezit toné ishte té
' , béheshe shofer (gesh) dhe
profesor Cimi € ka qaré por-
tretizimin e atij roli. Ka dhe
disa role té tjera, si “Gjurmé
né kaltérsi”, ku Xhevdet Fer-
ri luan rolin e pilotit me Re-
shat Arbanén, i ngjashém né
ditét e sotme me “Top Gun:
Maverick”, versioni shqiptar.
Aido té ishte spektakél, po té
ribéhej, edhe nga e produk-
sionit. Role historike pér t'u
rikthyer jané edhe ai Cerciz
Topullit ose Mato Grudés
apo Tunxhi i Bujar Lakos.
Eh,nuk ka té¢ mbaruar pérzg-
jedhja!

Nga figurat tona historike,
ké do té doje té interpretoje?

Me qejf do té kisha figurén e
Leka Zogut. Ka njé karakter
té mistershém. Eshté njé figuré qé mishéron bukur
politikén e njé vendi, por njé pjesé e pazbuluar e
tija €shté jeta private. Figuré qé éshté prekur pak e
shumé gjéra nuk dihen. Kam paré disa dokumentaré
dhe aty jam intriguar, si dhe kam lexuar librin “Gra
té pérgjithshme” té Fatos Baxhakut,ku me intrigon
ana enigmatike e késaj figure né raport me graté. Njé
projekt i Iéné pérgjysmé éshté dhe me regjisorin e
ndjeré Gjergj Xhuvanim, i cili mé thoshte gjithnjé qé
ngjasoja pak me Enver Hoxhén, kur ai ishte ende né
mosheé té re.



LIVING
PERSONAZH

1

Ka dicka
shumeé té
oukur jeta

e njé aktor:
duke
qgene se
éshte
Krijim,
nuk ka
asnjéhere
fund.

Uné e

kam kthyer
pjesén e
theksit ose
guhés né
dicka gé mé
stimulon,

A té pélqgen té improvizosh né rol, domethéné té
dalésh nga skenari e ta sjellésh né formén ténde?
Dhe a té ka ndodhur né ndonjé nga filmat qé ke

interpretuar?

Né kété rast, gjuha té penalizon. Né momentin qé s’e
ke gjuhén ténde, improvizimi mbetet shumé i kufizuar.
Uné kam déshiré t€ improvizoj, por sa mé shumé fu-
tesh né rol, njihesh me karakterin, kupton edhe se sa

mund ta kesh kufirin pér té
improvizuar. Uné jam natyré
qé ulem me regjisorét dhe
propozoj dicka né bazé té
asaj q€ mé éshté dhéné.

Pértej filmit, cfaré bén né
njé dité té zakonshme jashté
sheshxhirimit?

Pérgjithésisht bé&j jeté té
thjeshté dhe rrethi im sho-
géror jané prapé aktoré.
Stambolli mé shijon shumé,
jo se nuk mé shijon Berli-
ni, por Ky i fundit éshté mé
shumé puné, sesa qejf, ndry-
she nga Stambolli. E filloj
ditén herét me palestrén,
punoj pak me turqgishten. Uné
jetoj né pjesén europiane dhe
éshté bukur kur béj njé udhé-
tim me anije, duke kaluar nga
pjesa aziatike. N€ lagjen time
kam gjetur njé vend ku béjné
kafe turke shumé té miré dhe
shkoj aty kur jam i mérzitur
ose kur kam njé boshllék dhe
cuditérisht mé vijné energjité
e mira (tek tuk shoh dhe filx-
hanin ©). Aty ka dhe resto-
rante shumé té kéndshme
tradicionale, g€ turqit i thoné
“Anne Yemekleri”, restoranti
i mamasé, ku gjej gatimet e
shtépisé.

Cili nga pjesétarét e familjes e zbuloi talentin ténd?
Zakonisht nuk éshté se i pérmend shumé ata.

Nuk kam pasur ndikim shumé té€ madh nga pjesétarét

¢ familjes, ka gené dicka q¢ mé ka ardhur natyrshém.

PERGJITHESISHT BEJ JETE
TE THIESHTE DHE RRETHI
IM SHOQEROR JANE PRAPE
AKTORE. STAMBOLLI ME SHIJON
SHUME, JO SE NUK ME SHIJON
BERLINI, POR KY | FUNDIT ESHTE
ME SHUME PUNE, SESA QEJF,
NDRYSHE NGA STAMBOLLI.

Si té gjithé ne, né até periudhé kemi organizuar festat
e Flamurit dhe Vitit t€ Ri dhe mbaj mend qé me shokét
¢ mi, Leon dhe Andin, ishim aktorét e skeceve e bénim
skenarét. Ka gené mé shumé talent qé¢ e ka paré sho-

géria e tetévjecares (8A).
Kur isha 18 vjec, aplikova
pér juridik, e cila nuk mé
doli. Pashé njé reklamé té
“Sirea Film”, nga Leonard
Bombaj dhe Alfred Tre-
bicka dhe vendosa ta pro-
voja. Kané qené pikérisht
kéta dy persona, té cilét
mé drejtuan drejt Akade-
misé s€ Arteve.

Me ké nga té tre e nis
ditén né telefon: mamin,
babin apo motrén?

Nuk jam tipik i atyre
djemve € i marr pérdité
né telefon, késhtu qé kané
té drejté t€ mé kritikojné
sa té duan. Ndérkohé qé
me motrén kam njé raport
mé té ngushte.

Cili &éshté ai gatim
shqiptar qé mezi pret ta
hash nga duart e mamit?
gatuan
shumé gjéra té mira. Bak-

Mamaja ime

llavané e ka spektakél.
Edhe pse gjaté vitit jam
mé shumé né qytetin e
bakllavas€, por si ajo e
mamit nuk ka.

KOHET E FUNDIT KAM KUPTUAR
QE NUK DUHET TE KEM SHUME
PRITSHMERI, POR IDEJA GE
TE JETE MESDHETARE E ME
KAGCURRELA PRAPE ME NGROH
DHE KAM NJE NDJESI PER T'U

KTHYER TE GRUAJA SHQIPTARE.

Si e pérfytyron shoqen e jetés? Cfaré detajesh
duhet té keté njé femér qé té plotésojé pritshmérité
e tua?

Kujtoj gjithmoné njé film italian q€ kam par€ kur isha
i vogél (titulli nuk mé kujtohet). Aktorja ishte njé grua
kacurrelse me fémijé dhe familje. Ngjarjet zhvillo-
heshin diku afér detit dhe q€ atéheré i kam pasur pak
piké té dobét vajzat kacurrelse. Aura e késaj gruaje
mesdhetare vazhdon t€ mé shoqérojé akoma.

Si ishte té vishje petkun e filmave té vjetér
shqiptaré pér kété kopertiné té paré né “Living”?
Mendoj se ishte spektakolare dhe mé pélgeu qé
ideja erdhi nga té dyja palét. Uné e nisa, ju e zbatu-
at. Mé pélqeu shumé qé ishte dhe Ori pjesé e kostu-
mografisé. Mé kishte marré malli dhe e dija q€ pjesa
¢ kostumeve do t€ mé dhuronte shumé emocione. Mé
pélgeu ekipi juaj dhe pérfitoj nga rasti t’ju falénderoj.
Ndjesia pér t'u kthyer né vitet e arta t€ kinematograf-
is€ shqiptare €shté brilante. Edhe pse kinematogra-
fia po zhvillohet, pérséri filmat e vjetér kané vendin
e tyre dhe njé pjesé€ e imja mé duket se i pérket asaj
epoke. Faleminderit shumé pér kété dhuraté, ju uroj
suksese dhe ishalla shihemi pérséri! ©

